ТАНИЛЦУУЛГА

Төсвийн тухай хуульд
нэмэлт, өөрчлөлт оруулах тухай

Монгол Улсын Их Хурлын 2020 оны 52 дугаар тогтоолоор батлагдсан “Алсын хараа-2050” урт хугацааны хөгжлийн бодлогод эдийн засгийн өсөлт нь өрх, иргэн бүрд тэгш, хүртээмжтэй хүрсэн байх зорилгыг дэвшүүлэн “Хүн амын хөдөлмөр эрхлэлтийг дэмжин өрхийн орлогыг тогтвортой нэмэгдүүлж, дундаж давхаргыг бүрдүүлнэ” гэж, Монгол Улсын Их Хурлын 2024 оны 21 дүгээр тогтоолоор батлагдсан "Засгийн газрын 2024-2028 оны үйл ажиллагааны хөтөлбөр"-т татвар, нийгмийн даатгалын шинэчлэл хийхээр зааж энэ хүрээнд бага, дунд орлоготой иргэдийн татварын ачааллыг бууруулах, татварын дэмжлэгүүдийг оновчтой болгож, бүс, орон нутагт ялгаатай татварын бодлого хэрэгжүүлэх зэрэг зорилтуудыг тус тус тусгасан.

Дээрх бодлого, зорилтуудыг хэрэгжүүлэх зорилгоор Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг боловсруулж, хуулийн төсөлд татварын хөнгөлөлтийн бодлогыг оновчтой, хүртээмжтэй болгох замаар хөдөлмөр эрхэлж буй бүх иргэний татварын ачааллыг бууруулах, ногоон худалдан авалтад дэмжлэг үзүүлэх, мөн бүс орон нутаг татварын хөнгөлөлтийн бодлогоор хүн ам, ажиллах хүч татах, эдийн засгийн бие даасан бодлого хэрэгжүүлэх боломжийг бүрдүүлэх зэрэг зохицуулалтуудыг тусгасан.

Төсвийн тухай хуулийн 23 дугаар дугаар зүйлийн 23.8.1 болон 23.8.17 дугаар заалтад тус тус заасны дагуу хувь хүний орлогын албан татвар нь сум, дүүргийн төсвийн татварын орлогыг бүрдүүлдэг. Улмаар татварын хөнгөлөлтийн бодлогын дээрх өөрчлөлтүүдийн хүрээнд Монгол Улсын Үндсэн хуульд заасан орон нутгийн өөрөө удирдах ёсыг бэхжүүлэх, нутгийн удирдлагын зүгээс эзэмших, ашиглах, захиран зарцуулах эрхтэйгээр чиг үүргээ хэрэгжүүлэхэд зохистой эх үүсвэрийг бүрдүүлэх, санхүү, төсвийн зүй зохистой удирдлагыг хангахад чиглүүлэх шаардлага бий болоод байна. 

Иймд Төсвийн тухай хуулийн 23 дугаар зүйлийн 23.8-д хувь хүний орлогын албан татвар нь сум, дүүргийн төсвийн татварын орлогыг бүрдүүлэхээр заасныг хүчингүй болгож, тус хуулийн 23 дугаар зүйлийн 23.6-д аймаг, нийслэлийн төсвийн татварын орлогод бүрдүүлэхээр нэмэлт орууллаа.

Хуулийн төсөл батлагдсанаар татварын бодлого болон төсвийн удирдлагын хүрээнд хуулийн хэрэгжилтийг нэгдсэн удирдлага, зохион байгуулалтаар хангах, цаашлаад дунд болон урт хугацаанд улсын болон орон нутгийн төсвийн тогтвортой байдлыг хангахад эерэг нөлөө үзүүлэх ач холбогдолтой байна.


ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

	1 дүгээр зүйл

	Төсвийн тухай хуульд заалт нэмэх


	2 дугаар зүйл

	Төсвийн тухай хуулийн зарим заалтыг хүчингүй болсонд тооцох




Төсөл 

МОНГОЛ УЛСЫН ХУУЛЬ  
 
2025 оны ... дугаар							     	   Улаанбаатар 
сарын ...-ны өдөр 						   	                      хот 
   
ТӨСВИЙН ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ
  
1 дүгээр зүйл.Төсвийн тухай хуулийн 23 дугаар зүйлд доор дурдсан агуулгатай 23.6.13 дахь заалт нэмсүгэй:

“23.6.13.Хувь хүний орлогын албан татвар.”

2 дугаар зүйл.Төсвийн тухай хуулийн 23 дугаар зүйлийн 23.8.1, 23.8.17 дахь заалтыг тус тус хүчингүй хүчингүй болсонд тооцсугай.
 
3 дугаар зүйл.Энэ хуулийг 2027 оны 01 дүгээр сарын 01-ний өдрөөс дагаж мөрдөнө.
 
 
 
 
 
  Гарын үсэг 



